
ᑲᒥᓯᓇᐅᑉ ᑐᓐᓂᖅᑯᑎᒋᕙᒃᑕᖓ ᑲᑉᐱᐊᓱᒐᓂ ᐱᓇᔪᖕᓂᖃᑦᑎᐊᓚᐅᕐᓂᖓᓄᑦ 
ᐱᑎᑕᐅᓂᐊᖅᑐᓄᑦ   
 
ᑖᓄᓪᑦ ᕼᐊᕕᐅᔭᖅ – ᔭᓄᐊᕆ 2007-ᖑᑎᓪᓗᒍ, ᑖᓄᓪᑦ ᕼᐊᕕᐅᔭᖅ ᑕᑯᓚᐅᖅᐳᖅ ᐃᒡᓗᕐᔪᐊᒥᒃ ᐃᑯᐊᓚᔪᒥᒃ 
ᐃᓄᖃᖅᖢᓂ. ᐃᓯᕆᐊᓚᐅᖅᑑᒐᓗᐊᖅ ᑭᓯᐊᓂ ᐆᓇᓗᐊᓚᐅᕐᒪᑦ ᐳᔫᖅᑐᒻᒪᕆᐅᓪᓗᓂᓗ. ᐃᓯᑲᐅᖅᑐᓕᓚᐅᕐᒥᔪᖅ 
ᐊᓯᐊᒍᒑᖅ ᐃᓯᕐᕕᐅᕙᒃᑐᒃᑯᑦ. ᐃᓯᕋᒥ, ᑕᑯᓕᓚᐅᖅᑐᖅ ᐱᐊᓯ ᑯᓕᓗᖕᒥ ᐃᒃᓯᕚᖅᑐᒥᒃ ᓂᕿᓕᐅᕐᕕᐅᑉ ᓇᑎᐊᓂ 
ᐊᐅᓚᓇᓂᓗ. ᑖᓄᓪᑦ ᑖᔅᓱᒥᖓ ᐅᓂᐊᓚᐅᖅᑐᖅ ᐊᓂᑎᖦᖢᓂᐅᒃ ᐃᒡᓗᕐᔪᐊᒥᑦ ᐃᑯᐊᓚᔪᒥᑦ, ᐃᓅᓕᓪᓗᓂᐅᒃ. 
 
ᑲᒥᓯᓇᐅᑉ ᑐᓐᓂᖅᑯᑎᒋᕙᒃᑕᖓ ᐱᑐᐃᓐᓇᐅᙱᑦᑐᓄᑦ ᐊᔪᕈᓐᓃᖅᑕᐅᓯᒪᔪᓄᑦ 
 

ᔫᓐ ᐅᑲᓕᖅ ᒃᓚᓇᓐᐴᒡ – ᔫᓐ ᐃᓕᓴᕆᔭᐅᓯᒪᕗᖅ ᐃᓅᓯᓕᒫᒥᓂ ᑐᓂᓯᖃᑦᑕᖅᓯᒪᓂᖓᓄᑦ 
ᐊᔪᙱᓐᓂᕆᔭᐅᓕᖅᐸᒃᑐᓂᒃ ᒥᖅᓱᕐᓂᕐᒥ, ᕿᓚᐅᔾᔭᕐᓂᕐᒥ, ᕿᑐᕐᙵᓂᒡᓗ ᐱᕈᖅᓴᐃᓂᕐᒥ. 
ᐊᖓᔪᒃᖠᖅᐹᑦᑎᐊᖑᓂᕐᒥᓄᑦ ᖁᕐᓗᕐᑐᕐᒥᐅᓂᑦ, ᑕᑯᒃᓴᐅᑎᑦᑎᕙᒃᐳᖅ ᖃᓄᐃᙱᑦᑎᐊᕐᓗᓂ ᐃᓅᓯᖃᕈᓐᓇᕐᓂᕐᒥᒃ 
ᐊᓯᒥᓂᒡᓗ ᐱᔪᒃᓯᓕᖅᑎᑦᑎᕙᒃᖢᓂ. 
 
ᔫ ᐊᒻᒪᓗ ᐊᐃᑕ ᐅᕇᓇᐅᑉ 50-ᓄᑦ ᐊᕐᕌᒍᓄᑦ ᑲᑎᑎᑕᐅᓯᒪᓕᕐᓂᖏᖕᓄᑦ ᖁᕕᐊᓱᒍᑎᖃᕐᓂᖅ - ᐄᐳᕈ 23, 
1962-ᒥᑦ – ᑖᒃᑯᐊᒃ ᐊᐃᑉᐸᕇᒃ ᐃᓕᓴᕆᔭᐅᓚᐅᖅᐴᒃ 50-ᓄᑦth ᐊᕐᕌᒍᓄᑦ ᑲᑎᑎᑕᐅᓯᒪᓕᕐᓂᖏᖕᓄᑦ 
ᖁᕕᐊᓱᒍᑎᒋᔭᐅᓪᓗᑎᒃ. 
 


